
1.bekkur	textíll	1x	í	viku	allan	veturinn	
	
Nemendur	vinna	í	einföldum	verkefnum	sem	þjálfa	ákveðna	grunnþætti	s.s	læra	
að	þræða	grófa	nál,	að	klippa	textílefni,	að	teikna	og	þrykkja	á	efni	og	sauma	
þræðispor,	að	vefa	einfaldar	efnisprufur,	að	fitja	upp	fyrir	prjón	og	læra	einfaldar	
prjóna	aðferðir	líkt	og	garðaprjón.	Nemendur	fá	að	prófa	að	prjóna	með	
puttunum,	að	búa	til	dúska	og	skúfa	og	nálapúða.	Nemendur	verða	búnir	að	búa	
til	sína	eigin	prjóna	hjá	Gunnari	í	smíði	áður	en	hafist	er	handa	við	að	prjóna,	
mögulega	geta	þeir	gert	nokkra	sverleka	og	mismunandi	stærðir.	Nemendur	fá	
fræðslu	um	ull	og	hvaðan	hún	kemur	og	læra	grunnatriðin	í	hekli.	Farið	verður	í	
fræðslu	á	grunnformunum	og	hvar	þau	er	að	finna,	nemendur	læra	um	speglun	
og	búa	til	sína	eigin	,,spegilmynd"	sem	þau	sauma	út	í	striga.	Nemendur	vinna	
mikið	með	garn	og	náttúruleg	efni.	Búin	verða	til	þematengd	verkefni	s.s.	tengd	
jólum,	hrekkjavöku,	öskudegi,	páskum,	vorinu	o.þ.h.		

Námsmat	og	markmið	

Námsmat	verður	í	formi	símats	og	gefin	verður	umsögn	fyrir	vinnubrögð	og	
verkfærni,	viðleitni,	framkomu	og	ástundun.	Markmiðið	er	að	gera	nemendur	
sjálfbjarga	í	verki,	að	stuðla	að	verkfærni	og	efla	sjálfstraust	nemenda	í	textíl	og	
handavinnu.	Svo	má	ekki	gleyma	því	hversu	gaman	það	er	að	búa	til	sín	eigin	
verk	og	geta	farið	með	heim	til	að	sýna	forráðamönnum	og	systkinum.	

			
	

1.lota	23.ágúst-17.september	4.bekkur	

Kennsluhættir		

Í	vetur	verður	unnið	með	ýmis	viðfangsefni	sem	tengjast	þæfingu,	formum	og	
hlutföllum.	Við	ætlum	að	vinna	með	náttúruleg	efni	s.s.	ull,	hamp,	birki	ofl.	Lögð	
verður	áhersla	á	fínhreyfingar	með	garni	og	prjónum,	hnútum	og	hnýtingum,	
þráðum	og	nöglum.	Verkefnin	verða	fjölbreytt	m.a.	þæfð	mynd,	skilti,	vinabönd	
og	hnútar	ýmis	konar.	Nemendur	fá	tækifæri	til	að	vinna	sjálfstætt	og	skapandi	
með	því	að	koma	með	hugmyndir	af	verkefnum	sem	passa	innan	þessa	ramma.	
Nemendur	vinna	með	efni	og	áhöld	er	tengjast	viðfangsefninu	og	fá	fræðslu	um	
hráefnin	og	aðferðirnar	sem	hægt	er	að	nota	til	að	framkvæma	verkefnin.	
Nemendur	þróa	með	sér	samhæfingu	hugar	og	handar	og	læra	að	tjá	sig	í	
gegnum	textíl.	Kennari	hvetur	nemendur	til	að	endurnýta	hráefni	og	nýta	það	
sem	til	er	í	skólanum	þannig	kynnast	nemendur	endurvinnslu	og	sjálfbærni	sem	
og	að	öðlast	umhverfisvitund.	Farið	verður	í	tóvinnu	í	seinni	hluta	lotunnar	og	
nemendur	fá	að	kemba	ull	og	spinna	ullarband.	Nemendur	kynnast	sömu	
aðferðum	og	notaðar	voru	hér	áður	fyrr,	þ.e.	að	taka	ofan	af,	hæra,	kemba	og	
spinna.	Notaðir	verða	viðeigandi	kambar,	útskýrð	gömul	heiti	og	orðatiltæki	um	
áhöld,	ull	og	spuna.	Horft	verður	á	fræðslumyndbönd	um	tóvinnu	sem	til	eru	á	
netinu,	t.d.	frá	Þjóðminjasafni	Íslands,	Heimilisiðnarfélaginu	o.fl.	

Markmið		

Markmið	lotunnar	er	að	nemendur	skilji	uppruna	textílefnanna	sem	þau	eru	að	
vinna	með,	þekki	muninn	á	þeim	og	til	hvers	þau	eru	búin	til.	Nemendur	þjálfast	í	
fínhreyfingum	og	læra	m.a.	að	samtvinna	garn	og	við	og	nota	þau	áhöld	sem	
tengjast	prjónaskap	og	ullarvinnslu.	Að	nemendur	geti	unnið	með	mismunandi	
textílefni	og	unnið	eftir	einföldum	vinnuleiðbeiningum	og	uppskriftum.	Að	
nemendur	geti	unnið	eftir	hugmyndavinnuferli	og	þróað	með	sér	hugmynd	og	
unnið	skipulega	og	skapandi	að	útfærslu	hennar.	

	
Námsmat	
Í	list-	og	verkgreinakennslu	er	best	að	notast	við	símat	og	stöku	sinnum	vera	með	
upprifjun	í	tímum	á	hugtökum,	aðferðum,	verkfærum,	hráefnum	og	fleira	sem	
tengjast	viðfangsefninu.	Námsmat	tekur	tillit	til	eftirfarandi	þátta:	

• Frumkvæði	og	hugmyndavinnu	nemandans	við	verkefni	
• Efnistök	nemendands	við	verkefni	
• Verkfærni	nemandans	og	úrvinnslu	verkefna	
• Skapandi	og	lausnamiðuð	hugsun	
• Sjálfstæð	vinnubrögð	og	hæfni	nemanda	við	að	vinna	í	hóp	og	undir	

leiðsögn	
• Ástundun,	hegðun	og	vinnusemi	nemandans	í	tímum	

	
Kennslugögn	og	námsefni	
Bókin	Á	prjónunum	eftir	Unni	Breiðfjörð,	ull	til	kembingar,	prjónagarn,	prjónar,	
naglar,	birkiplata	o.fl.	sem	við	finnum	til	gagns	í	skólanum.	Fræðslumyndbönd	af	
netinu	og	lítið	hefti	um	tóvinnu	og	tól	tengd	henni	sem	kennari	hefur	útbúið.	

	2.lota	27.september-22.október	10.bekkur	
Kennsluhættir		

Í	vetur	verður	unnið	með	fjölbreytt	viðfangsefni	sem	tengjast	hönnunarsögu	og	
hönnun.	Við	ætlum	að	vinna	bæði	með	náttúruleg	efni	t.d.	ull,	hamp	og	bómull	en	
einnig	gerviefni	eins	og	nælon	og	polyester.	Lögð	verður	áhersla	á	skapandi	
hugsun	og	sjálstæð	vinnubrögð.	Verkefnin	verða	á	persónulegum	nótum	m.a.	
fatnaður	sem	nemendur	hanna	og	búa	til	fyrir	sig	sjálf,	hnýtt	vegghengi	eða	
blómahengi,	gömul	flík/efni	sem	fær	nýtt	hlutverk	eða	nýtt	útlit,	útsaumaðir	
púðar,	veski,	myndir	eða	hvað	sem	nemendum	dettur	í	hug	að	gera.	
Hönnunarsafn	Íslands	verður	heimsótt	og	farið	verður	á	fleiri	hönnunar	sýningar	

og	1-2	hönnuðir	heimsóttir	á	vinnustofur	þeirra.	Ef	tími	gefst	til	förum	við	líka	í	í	
FabLab	í	Breiðholti	og	nemendur	kynnast	öllum	möguleikunum	sem	eru	þar.	

	
Námsmat	
Námsmat	verður	í	formi	símats	og	sjálfsmats	en	einnig	verður	gerð	könnun	í	
þekkingu	á	sjálfbærni	og	stöku	sinnum	fer	kennari	yfir	ýmis	hugtök,	aðferðir	og	
fleira	sem	tengist	viðfangsefninu.	Námsmat	tekur	tillit	til	eftirfarandi	þátta:	

• Frumkvæði	og	hugmyndavinnu	nemandans	við	verkefni	
• Efnistök	nemendands	við	verkefni	
• Verkfærni	nemandans	og	úrvinnsla	verkefna	
• Skapandi	og	lausnamiðuð	hugsun	
• Sjálfstæð	vinnubrögð	og	hæfni	nemanda	

við	að	vinna	í	hóp	og	undir	leiðsögn	
• Ástundun,	hegðun	og	vinnusemi	

nemandans	í	tímum	
	
	
Kennslugögn	og	námsefni	
Fatahönnun	fyrir	grunnskóla,	Hönnun	Könnun,	
Sjálfsagðir	hlutir,	Burda	blöð,	Fatasaumur,	
hlaðvarpsþáttur	um	textílframleiðslu	og	
ljósrituð	gögn	frá	kennara	um	sögu	hönnunar,	
hlaðvarpsþáttur	um	umhverfisáhrif	textíla,	
mynd	um	umhverfisáhrif	textílframleiðslu,	

gamall	fatnaður	og	textílar	frá	Rauða	krossinum	eða	að	heiman,	hnýtingargarn,	
útsaumsgarn,	útsaumsnálar,	saumavélar,	símar,	tölvur	og	það	sem	nemendum	
dettur	í	hug	að	nota	í	verkefnin.	Glærukynning	sem	kennari	hefur	útbúið	um	
hönnunarsögu.	
	

Markmið		
Markmið	lotunnar	er	
að	nemendur	skilji	
umhverfisáhrif	
textílframleiðslu	og	
að	þau	læri	um	
offramleiðslu	og	
skilji	því	mikilvægi	
endurnýtingar.	
Einnig	vonast	
kennari	til	að	opna	
augu	nemenda	fyrir	
því	hversu	skapandi	
og	skemmtilegt	það	
er	að	búa	til	sinn	
eigin	fatnað	eða	

nytjahluti	úr	notuðum	og/eða	gömlum	
textíl.	Að	nemendur	geti	unnið	með	
mismunandi	textílefni	og	unnið	eftir	
uppskriftum	að	flóknari	verkefnum	og	
skilið	vinnuleiðbeiningar	og	
framleiðsluteikningar.	Að	nemendur	
geti	hannað,	búið	til	snið	og	saumað	á	
sjálfa	sig	flík.	Að	nemendur	geti	unnið	
eftir	hugmyndavinnuferli	og	þróað	með	
sér	hugmynd	og	unnið	skipulega	og	
skapandi	að	útfærslu	hennar.	Að	
nemendur	fræðist	um	sögu	hönnunar	
og	þekki	bæði	íslenska	og	erlenda	
klassík	og	hönnunarsögu.		
	

	
3.lota	25.október-19.nóvember	9.bekkur	

Kennsluhættir		

Í	vetur	verður	unnið	með	fjölbreytt	viðfangsefni	sem	tengjast	formfræði	og	
fatahönnun,	nemendur	búa	til	sína	eigin	flík,	gera	skartgripi,	töskur	o.fl.	Það	
verður	unnið	með	alls	kyns	efni	s.s.leður,	rússkinn,	náttúruleg	efni	og	gerviefni.	
Verkefnin	verða	á	persónulegum	nótum	m.a.	fatnaður	sem	nemendur	hanna	og	
búa	til	fyrir	sig	sjálf,	gömul	flík/efni	sem	fær	nýtt	hlutverk	eða	nýtt	útlit	þar	sem	
nemendum	gefst	kostur	á	að	koma	með	flíkur	eða	textílefni	að	heiman.	

Kennslugögn	og	námsefni	
Fatahönnun	fyrir	grunnskóla,	Hönnun	Könnun,	Sjálfsagðir	hlutir,	Nýtt	af	nálinni,	
Fatasaumur,	hlaðvarpsþáttur	um	textílframleiðslu	og	ljósrituð	gögn	frá	kennara,	
hlaðvarpsþáttur	um	umhverfisáhrif	textíla,	þættir	um	unga	fatahönnuði,	mynd	
um	umhverfisáhrif	textílframleiðslu,	gamall	fatnaður	og	textílar	frá	Rauða	
krossinum	eða	að	heiman.	
	
Markmið	
Markmið	lotunnar	er	að	nemendur	skilji	umhverfisáhrif	textílframleiðslu	og	að	
þau	læri	um	offramleiðslu	og	skilji	því	mikilvægi	endurnýtingar.	Einnig	vonast	
kennari	til	að	opna	augu	nemenda	fyrir	því	hversu	skapandi	og	skemmtilegt	það	
er	að	búa	til	sinn	eigin	fatnað	eða	nytjahluti	úr	notuðum	og/eða	gömlum	textíl.	
Nemendur	læra	að	taka	upp	snið	og	breyta	sniðum	sem	henta	þeirra	líkamsgerð,	
þau	læra	máltöku	og	um	þráðréttu	og	hvaða	efni	er	best	að	nota	í	mismunandi	
fatnað.	Farið	verður	í	heimsókn	í	handavinnu	verslanir,	s.s.	Vogue,	Sauma	o.þ.h.			
	
Námsmat	
Námsmat	verður	í	formi	símats	og	sjálfsmats	en	einnig	verður	gerð	könnun	í	
þekkingu	á	sjálfbærni	og	stöku	sinnum	fer	kennari	yfir	ýmis	hugtök,	aðferðir	og	
fleira	sem	tengist	viðfangsefninu.	Námsmat	tekur	tillit	til	eftirfarandi	þátta:	

• Frumkvæði	og	hugmyndavinnu	nemandans	við	verkefni	
• Efnistök	nemendands	við	verkefni	
• Verkfærni	nemandans	og	úrvinnsla	verkefna	
• Skapandi	og	lausnamiðuð	hugsun	
• Sjálfstæð	vinnubrögð	og	hæfni	nemanda	við	að	vinna	í	hóp	og	undir	

leiðsögn	
• Ástundun,	hegðun	og	vinnusemi	nemandans	í	tímum	

	
	

4.lota	22.nóvember-17.desember	8.bekkur	

Kennsluhættir	
	
Við	ætlum	að	handmála	textílefni,	búa	til	okkar	eigin	textílefni	og	prufur.	Við	
ætlum	að	nýta	óvenjuleg	efni	og	blanda	efnum	saman	og	búa	til	nýtt	efni.	
Nemendum	verður	gefin	frekar	laus	taumurinn	og	verkefnin	verða	frjálsleg	og	
skapandi	og	hugmyndir	fara	á	flug.	Við	ætlum	einnig	að	prjóna	úr	plastpokum	og	
öðruvísi	efnivið,	sem	og	gera	tilraunir	með	bólstrun	og	textílþrykk.	Kennarinn	
gefur	nemendum	ljósrit	úr	hefti	um	textílefni	og	kemur	með	sýnishorn	af	
fjölbreyttum	textílprufum	í	þar	til	gerðri	prufumöppu.	Kennari	segir	nemendum	
frá	uppruna	textílefna	og	þráða.	Hvernig	við	flokkum	textíla	o.s.frv.	Kennarinn	
sýnir	aðferðir	við	prjónaskap,	við	hekl-,	vefnaðar-	og	útsaumsgerðir.	Kennarinn	
sýnir	líka	í	hvað	er	algengt	að	slíkir	textílar	séu	notaðir	svo	nemendur	fái	
hugmyndir	til	að	gera	sitt	eigið	skapandi	verkefni.	Kennarinn	kemur	með	tæki	og	
tól	til	prufuvinnunnar	og	sýnir	nemendum	hvernig	er	hægt	að	nota	hvert	
verkfæri	fyrir	sig.	

Kennslugögn	og	námsefni	
Ljósrit	um	textílvefjarefnafræði	úr	hefti	sem	kennari	á	um	ólík	textílefni,	þræði	
og	uppruna	þeirra.	Myndbönd	um	textílframleiðslu	sem	kennari	hefur	fundið	á	
youtube.	Prjónar,	nálar,	skæri	o.fl.	áhöld	sem	þarf	til	að	búa	til	efni.	

	

																				
Markmið	
Markmið	lotunnar	er	að	nemendur	skilji	hvernig	textílefni	eru	búin	til,	að	
nemendur	læri	um	mismunandi	aðferðir	við	gerð	textíla	og	að	þau	læri	að	búa	til	
sitt	eigið	efni	úr	notuðum	og/eða	gömlum	textíl.	Við	munum	halda	áfram	með	

endurnýtingu	og	reyna	að	nota	það	sem	er	fyrir	hendi.	Að	nemendur	geti	unnið	
eftir	hugmyndavinnuferli	og	þróað	með	sér	hugmynd	og	unnið	skipulega	og	
skapandi	að	útfærslu	hennar.	
	
Námsmat	

Námsmat	verður	í	formi	símats	og	sjálfsmats	en	einnig	verður	gerð	könnun	í	
þekkingu	á	sjálfbærni	og	stöku	sinnum	fer	kennari	yfir	ýmis	hugtök,	aðferðir	og	
fleira	sem	tengist	viðfangsefninu.	Námsmat	tekur	tillit	til	eftirfarandi	þátta:	

• Frumkvæði	og	hugmyndavinnu	nemandans	við	verkefni	
• Efnistök	nemendands	við	verkefni	
• Verkfærni	nemandans	og	úrvinnsla	verkefna	
• Skapandi	og	lausnamiðuð	hugsun	
• Sjálfstæð	vinnubrögð	og	hæfni	nemanda	við	að	vinna	í	hóp	og	undir	

leiðsögn	
• Ástundun,	hegðun	og	vinnusemi	nemandans	í	tímum	

	

Ýmis	verkefni	

		

																								


